
Forslag til tilråding frå fylkesrådmannenFeil! Bokmerke er ikke definert.
I samband med nye avtaler frå 2010, ber hovudutval  for infrastruktur  fylkesrådmannen i samarbeid med Vestviken kollektivtrafikk AS å innføre obligatorisk ungdomskort i Grenland.Feil! Bokmerke er ikke definert.
 
Problemstillinga i få ord 

Regionrådet for BTV (Buskerud, Telemark og Vestfold) vedtok i 2007 at det skulle greiast ut om Telemark skulle innføre obligatorisk ungdomskort. Buskerud og Vestfold hadde allereie på det tidspunktet innført obligatorisk ungdomskort. Saka var oppe til behandling i fylkestinget i møte 18.06.2008. Saka blei utsett og vedtatt sendt til ungdomsrådet for å få deira synspunkt før fylkestinget på ny behandla saka. Saka, som har tatt lenger tid enn føresett, var oppe til behandling i hovedutvalet sitt møte 05.02.2009. Saka blei på ny utsett for å få ei breiare høyring. Det har no kome inn 8 høyringsfråsegner innan fristen 01.04.2009. Nokre av desse fråsegnene var positive, nokre negative til innføring av obligatorisk ungdomskort.

Saksopplysningar

Regionrådet for BTV vedtok i 2007 at det skulle greiast ut om og Telemark skulle innføre obligatorisk ungdomskort. Saka var oppe til behandling i fylkestinget i møte 18.06.2008, sak 38/08. Saka blei der utsett for å få ungdomsrådet sine synspunkt før fylkestinget tok stilling til saka.

Fylkeskommunen sitt elevombud sendte difor i august 2008 ein forespurnad om innføring av obligatorisk ungdomskort ut på ei høyring med høyringsfrist 11.09.2008.

Det kom inn 4 høyringsfråsegner; ein frå Telemark ungdomsråd v/ leiar Caroline Høydalen Omtvedt, ein frå Telemark ungdomsråd v/ Odd Helge Bakken, ein frå elevar frå Vest-Telemark vgs. og frå elevråda i Bø og Seljord vgs. v/ Jon Helge Bergane. 
Hovudpoenget i høyringsforespurnaden, nemleg om det skulle innførast obligatorisk ungdomskort, kom ikkje godt nok fram i høyringa. 

Vi sendte difor forslaget om innføring av obligatorisk ungdomskort ut på ei ny høyring med høyringsfrist 15.12.2008. Forslaget blei sendt elevråda og rektorane ved dei videregåande skulane i fylket. Paraplyorganisasjonen Telemark Ungdomsråd fungerte ikkje på den tida.

Det kom inn to fråsegner, ei frå Hjalmar Johansen Videregående Skole v/ rektor og administrativ leiar og ei frå elevrådsleiar ved Croftholmen vidaregåande skule. Begge støttet i prinsippet innføring av obligatorisk ungdomskort. 

Ein månad etter at fristen hadde gått ut, mottok vi eit udatert innspel frå Ungdomsutvalet i Porsgrunn, Skien Ungdomsråd, Elevrådet ved Skien videregåande skole og Elevorganisasjonen i Telemark der dei gjekk i mot innføring av obligatorisk ungdomskort. Samstundes mottok vi og eit innspel, datert 30.01.2009, frå leiar i Telemark ungdomsråd, Caroline Høydalen Omtvedt, med den same bodskapen.

Saka blei behandla i hovudutvalet sitt møte 05.02.2009 med dette vedtaket: Saka blir utsett. Grunnen var at utvalet meinte at høyringa ikkje hadde vore brei nok.

Høyringsdokumentet blei difor omarbeidd og sendt ut på ei ny høyring 20.02.2009 med høyringsfrist 01.04.2009. Høyringsdokumentet blei denne gongen sendt dei kommunale ungdomsråda i Telemark v/Telemark ungdomsråd representert ved Emil Egeland Hansen. Vidare blei det og sendt alle dei vidaregåande skulane i fylket, inkl. Kvitsund Gymnas og Toppidrettsgymnaset; alle skulane ved elevrådet og rektor. 

Høyringsdokumentet som er datert 20.02.2009, er lagt ved til orientering.

Denne gongen kom det inn 8 høyringsfråsegner innan fristen. Nokre av desse fråsegnene var positive og nokre negative til innføring av obligatorisk ungdomskort. Desse er lagt ved saka og omtalte kort nedanfor.

Formelt sett gjeld saka dette
I følgje Opplæringslova § 7-2 har skuleelevar rett til gratis skuleskyss dersom avstanden mellom heim og skule er meir enn 6 km. Forskrift til opplæringslova § 10-3 gir opning for at fylkeskommunen kan søkje om dispensasjon frå denne retten ved å tilby subsidierte rabattkort for ungdom (obligatorisk ungdomskort) i område med godt utbygd rutetilbod. Fylkesmannen må godkjenne ordninga, og den gjeld for eit år av gangen.
Ved å kjøpe eit obligatorisk ungdomskort vil eleven med dette kortet kunne kjøyre gratis på alle lokalruter i området, og gratis eller til sterkt redusert pris på andre kollektive transportmidlar i regionen.
Det obligatoriske ungdomskortet kan etter regerverket nyttast på alle lokale bussruter i fylkene (unntatt natt-, ekspress- og flybussar) uavhengig av reiseavstand og tidspunkt - 12 månader i året. Det ligg og føre avtaler om at kortet kan gje rabatt på einskilde lokaltog og regionale tog. Einskilde ekspressbussruter gir rabatt på voksen enkeltbillett.

I Vestfold blei obligatorisk ungdomskort innført frå skuleåret 1996/97. Buskerud fylkeskommune innførte ei lignande ordning for vidaregåande skuleelevar allereie frå skuleåret 1993/94. I begge fylka gjeld ordninga som erstatning for regelen om gratis skyss i dei områda som har eit godt utbygd rutetilbod.

Telemark har i dag inga ordning med obligatorisk ungdomskort som erstatning for retten til gratis skuleskyss etter Opplæringslova.
Derimot gjeld ordninga med friviljug ungdomskort. Dette kan kjøpast av alle ungdomar frå og med 16 år til fylte 20 år, og dei som i dag har gratis skuleskyss etter Opplæringslova. Prisen er i dag 350 kr pr månad. Ungdomskortet gir rett til fri reise på alle bussruter som inngår i det lokale rutetilbodet i Telemark, og som omfattast av fylkeskommunen sin kjøp av tenester. På einskilde ekspressbussar blir det og gitt 50 % rabatt på enkeltbillett ved framsyning av gyldig ungdomskort. Ordninga med friviljug ungdomskort blir først og fremst brukt i Grenlandsområdet der tilbodet med metrobuss og pendelbuss er godt i dei trafikksterke områda. Talet på brukarar i Grenland er i dag omlag 1500 personar. Utanfor Grenland er det i dag om lag 100 personar som er brukarar. Salet av kortet i Grenland har auka med 50 % etter ruteomlegginga da Telemark Kollektivtrafikk (TKT) etablerte seg i juni 2005. Det blir nå solgt ca 15.000 ”måneds-/ungdomskort” i året.    

Når det gjeld ordninga med eit mogleg obligatorisk ungdomskort i Grenland, er det aktuelt med ein pris på kr 250 pr. månad for m.a. å få til ei harmonisering i Buskerud, Telemark og Vestfold. Alle ungdomar mellom 16 og 20 år, dvs. frå fylte 16 år til fylte 20 år kan kjøpe obligatorisk ungdomskort dersom dette blir innført i Grenland.
Med Grenland meiner vi i denne samanhengen kommunane Siljan, Skien, Porsgrunn og østre del av Bamble, det vil seie ruteområdet til TKT.

Status og konsekvenser ved innføring av obligatorisk ungdomskort i Grenland 

	Brukere
	Dagens ordning:

Gratis skoleskyss/ 

Frivillig ungdomskort
	Ny ordning:

Obligatorisk ungdomskort
	Konsekvenser ved innføring av ny ordning

	Rett til gratis skoleskyss i - videregående skole
	Omfatter 41 % (ca. 1700) av elevene i videregående (til/ fra skolen).

350 kr/mnd. for ungdomskort i tillegg (kjøp er frivillig)
	250 kr/mnd for skoleskyss og bruk av buss utenfor skoletid.

Dispensasjon for de som bor utenfor sentrale områder i Grenland, og behovsprøvd støtte.
	· Må betale for skole- skyssen 

· Får et fleksibelt opplegg med rett til å bruke kollektivt billig utover skoleskyssen. 

· Vil kunne øke bussbruken totalt.

	Ungdom 

16 – 20 år


	350 kr/ mnd for ungdomskort (kjøp er frivillig) 


	250 kr/ mnd for ungdomskort (kjøp er frivillig) 


	· Tilbud om billigere ungdomskort. 

· Gir mulighet for fler til å skaffe seg busskort. 

· Vil kunne øke bussbruken totalt


Høyringsfråsegner

Det har totalt sidan desember 2008 kome inn totalt 13 høyringsfråsegner.

Dei to høyringsfråsegnene som kom inn ved førre høyringsrunde med frist 15.12.2008:

	1.
	Hjalmar Johansen vgs, Skien, v/ rektor Eli Auråen

Positive til innføring av obligatorisk ungdomskort.



	2.
	Croftholmen vgs  v/ elevrådsleiar Christine Samuelsen
Dei synest i hovudsak å vere positive til innføring av ungdomskortet.




Dei tre høyringsfråsegnene som kom inn meir enn ein månad etter fristen 15.12.2008:

	3.
	Fråsegn frå Natur og Ungdom sitt landsmøte 2009 

Krev at alle fylke innfører månadskort for ungdom til kr 200.



	4.
	Udatert innspel med helsing frå Ungdomsutvalget i Porsgrunn, Skien ungdomsråd, Elevrådet ved Skien vgs og Elevorganisasjonen i Telemark

Er imot innføring av obligatorisk ungdomskort.

I dokument 10 (sjå nedanfor) går det likevel fram at Elevrådet ved Skien vgs er positive til innføring av obligatorisk ungdomskort.



	5.
	Fråsegn frå Telemark ungdomsråd v/ Caroline Høydalen Omtvedt
Dei er i mot innføring av obligatorisk ungdomskort. Dei meiner at skuleskyss uansett skal vere gratis.




Det kom inn 8 høyringsfråsegner i samband med den siste høyringsrunda med høyringsfrist 01.04.2009:

	6.
	Skogmo videregående skole v/ Arne Koch
Positiv til innføring av obligatorisk ungdomskort.



	7.
	Siljan barne og ungdomsråd v/ Morten Nystad
Går mot innføring av obligatorisk ungdomskort da det vil gje eit dårlegare tilbod til ungdomane i Siljan.



	8.
	Kragerø Ungdomsråd v/ leiar Anne Vilde Selvåg
Positiv til innføring av obligatorisk ungdomskort, men ønskjer at kortet og skal gjelde på Sørlandsekspressen frå Kragerø til Grenland. Dei gjer og merksam på det dårlege busstilbodet mellom Kragerø og Grenland.



	9.
	Skien Ungdomsråd v/ leiar Sara Frisvold
Dei går mot innføring da det fjernar skuleungdomen sin rett til gratis skuleskyss.



	10.
	Skien videregående skole, elevrådet v/ Per-Fredrik Rønneberg Nordhov
Positiv til innføring av obligatorisk ungdomskort, føresett at prisen blir 250 kr.



	11.
	Ungdomsutvalget i Porsgrunn v/ nestleiar Tina Amundsen

Dei går mot innføring av obligatorisk ungdomskort. 

Dei syner og til eit vedlegg som er eit tidlegare innspel (dokument 4) frå Ungdomsutvalget i Porsgrunn, Skien Ungdomsråd, Elevrådet ved Skien vgs og Elevorganisasjonen i Telemark.

Dette er ikkje i samsvar med Elevrådet ved Skien vgs si fråsegn i dokument 10.



	12.
	Ungdom i Porsgrunn v/ oppvekstkoordinator i Porsgrunn kommune Kjell Lillestøl

Stiller spørsmål rundt høyringsprosessen.



	13.
	Toppidrettsgymnaset i Telemark (TiT) v/ rektor Alv Øystese og elevrådsleiar Malene Aasland

TiT stiller seg bak fråsegnene til Ungdomsutvalet i Porsgrunn/ Skien Ungdomsråd og går mot innføring av obligatorisk ungdomskort.




Vurdering frå fylkesrådmannenFeil! Bokmerke er ikke definert.
Fylkesrådmannen rår til at det i første omgang blir innført obligatorisk ungdomskort i Grenland. Dette vil gje ei positiv utvikling ved at: 

· ungdomskortet gir ungdomar eiet rimeleg og godt kollektivtilbod.

· ungdomane får gode reisevanar og blir vante til å reise kollektivt.

· trafikktryggleiken blir betra ved at ordninga kan bidra til mindre bruk av moped og eigen bil

· det kan bli mindre behov for foreldrekjøyring til aktivitetar mv.

· ledig kapasitet utanom trafikktoppane kan utnyttast betre.

Fylkesrådmannen er klar over at det finst ei gruppe ungdomar som i dag har rett til gratis skuleskyss, men som etter ei eventuell innføring av obligatorisk ungdomskort, vil miste denne retten. Til gjengjeld vil dei kunne kjøyre gratis på alle lokalrutene i det aktuelle geografiske området, og får med det ei føremonn som veg opp for tapet av fri skuleskyss.

Fylkesrådmannen meiner det ligg godt til rette for innføring av obligatorisk ungdomskort i Grenland av di busstilbodet utanom skuletid og er rimeleg godt. Fylkesrådmannen vil og understreke at det kan søkjast om dispensasjon frå ordninga om innføring av obligatorisk ungdomskort for dei elevane som har eit rutetilbod som er for dårleg i høve til reglane i forskrifta til Opplæringslova. 

Fylkesrådmannen er, på den andre sida, bekymra for dei økonomiske konsekvensane ved ei innføring av ungdomskortet. Telemark kollektivtrafikk i Grenland (TKT) meiner dei får 0 kr i inntekt ved sal av det obligatoriske ungdomskortet. I dei vurderingane VKT og TKT har gjort, syner det seg difor at ordninga gir:

· Minimum 4,5 mill kr. ekstra til kjøp hos TKT (oppretthalde kundegaranti)

· Opp til 0,5 mill kr. til kjøp hos ekspressbussane.

Med bakgrunn i dei ekstra kostnadene isolert sett på ca. 5,0 mill kr, er det ikkje mogleg å innføre obligatorisk ungdomskort no. Fylkesrådmannen rår derimot til at det blir sett som krav i samband med nye avtalar frå juni 2010.

 
Vedlegg:

- Høyringsdokumentet; Innføring av obligatorisk ungdomskort for elever i videregående skole, datert 20.02.2009.
- 13 fråsegner frå dei ulike høyringsinstansane slik som synt under saksopplysninga.

